
Samningur um styrk vegna fasteignagjalda

Ísafjarðarbær, kt. 540596-2639, annars vegar, og Hollvinafélag Skíðheima, kt. 550611-
0310, hins vegar, gera með sér svohljóðandi samning um styrk vegna fasteignagjalda 
fasteignarinnar Skíðheima, fnr. 221-6183, fyrir árin 2026-2030.

Hollvinafélagið, sem eigandi skíðaskálans á Seljalandsdal, Skíðheima, stefnir að því að 
koma húsnæðinu í notkun á samningstímanum. Horft er til þess að notkun hússins gæti 
verið með margvíslegum hætti tengdum íþrótta- og tómstundastarfsemi, s.s. með því að 
halda uppi merki hússins í skíðasögu Ísafirðina eða í tengslum við aðrar utanhúss íþróttir, 
t.a.m. skotíþróttir, mótorkross eða fjallahjólreiðar.

Húsnæðið er í ónothæfu ástandi, en Hollvinafélagið stefnir að því að verja húsið betur, 
m.a. með jarðvegsframkvæmdum, til að auka öryggi hússins gagnvart snjóflóðum. Þá 
stefnir Hollvinafélagið að því að sinna nauðsynlegu viðhaldi þannig að komið verði í veg 
fyrir frekari skemmdir á húsinu.

Meðan engin starfsemi er í húsinu og engar nytjar af því samþykkir Ísafjarðarbær að veita 
fullan styrk vegna fasteignagjalda hússins, þ.e. vegna fasteignaskatts, lóðarleigu, 
vatnsgjalda og fráveitu, auk fastagjalds við meðhöndlun úrgangs, allt eftir álagningu hvers 
árs. 

Styrkveiting vegna gjaldanna skal fara fram við lok hvers fjárhagsárs, en verði breyting á 
eignarhaldi fasteignarinnar skal Ísafjarðarbæ tilkynnt um það við undirritun 
kaupsamnings/afsals. Styrkveiting hvers árs tekur aðeins til þess tíma er ofangreind eign 
er í eigu Hollvinafélags Skíðheima. Sama tilkynningarskylda á við verði húsið rifið.

Gildistími samnings þessa er frá 1. janúar 2026, og gildir hann til 31. desember 2030. 

Samningur þessi er uppsegjanlegur af beggja hálfu með a.m.k. sex mánaða fyrirvara og 
skal uppsögn vera skrifleg.

Undirritað með rafrænum hætti. 


